
Вовед

НВО Инфоцентар, во соработка со граѓанските организации АКТИВО, РЦС 
Спектар, СПО КУЛ и Граѓанска иницијатива на жени (ГИЖ), во периодот септем-
ври – декември 2021, ги набљудуваше Локалните избори 2021 и конституирање-
то на новите локални власти во општините Велес, Крива Паланка, Свети Николе 
и Неготино. 

Главниот аспект на набљудувањето беше насочен кон застапеноста на жените 
и младите во изборните програми на кандидатите за градоначалници, на совет-
ничките листи, како и составот на новите општински совети и комисии.

 Мониторингот се реализираше во рамки на проектот „Активни граѓани и пар-
тиципативна демократија на локално ниво“, поддржан од меѓународниот цен-
тар Улоф Палме од Шведска.

Клучни наоди

2. 1 Состав на кандидатските листи

На Локалните избори 2021, немаше ниту една кандидатка за градоначалничка 
на општините Велес, Крива Паланка, Свети Николе и Неготино.

Жените не беа доволно застапени на кандидатските и советничките листи во 
овие општини, а нивното отсуство најмногу се забележуваше на добитните по-
зиции. Носителки на советнички листи имаше на само четири листи и тоа, на две 
во Неготино (ВМРО ДПМНЕ и Единствена Македонија), на една во Крива Палан-
ка (СДСМ) и на една во Свети Николе (ЛДП-ДОМ). 

Поголема застапеност на жените на советничките листи во однос на мажите  
имаше во Свети Николе и тоа, на советничката листа на ЛДП-ДОМ  (60%), како 
и на советничката листа на СДСМ (52,63%) за Крива Паланка. На советничката 
листа на СДСМ за  Велес беше регистриран повисок процент на застапеност 
на жените од законскиот минимум односно 50%, како и на советничката листа 
на ИНТЕГРА за Крива Паланка - 47,36%, но и на советничките листи на СДСМ, 
ВМРО-ДПМНЕ, Левица и Единствена Македонија за Неготино – по 46.66%.

Беа регистрирани и советнички листи кои не ја испочитуваа родовата квота од 
40%, како на пример, листата на ТМРО за Неготино, на која жените беа застапе-
ни со само 33.33%.

На листите за советници речиси немаше жени од руралните средини, освен 
две на советничката листа на ИНТЕГРА во Крива Паланка.

2.2. Родовата рамноправност и младите 
          во изборните програми

Во изборните програми на кандидатите за градоначалници речиси целосно 
отсуствуваше родовата димензија односно немаше никакви заложби или поли-
тики за поттикнување на родовата рамноправност.  Изостанаа политики и мер-
ки за поголемо вклучување на жените, за социјално-економско зајакнување на 
жените од ранливите категории, како на пример, жените од руралните средини 
и др. Во сите програми само воопштено се потенцираше заложбата за рурален 
развој, ревитализација на селските населби, стимулирање на земјоделството и 
сточарството, изградба на патна и комунална инфраструктура, заживување на 
месните заедници и др.

Исклучок беше програмата на кандидатот за градоначалник на Крива Паланка 
од Коалицијата ЛДП-ДОМ, кој во својата програма нотираше дека ќе се залага 

за правична родова застапеност, односно за поголема застапеност на жените 
во администрацијата.

За разлика од родовата рамноправност, младите беа позастапени во програ-
мите на кандидатите за градоначалници. Предложените мерки и политики за 
младите претежно се однесуваа на формалното младинско организирање, суб-
венционирањето, стипендирањето и др. Кандидатите предвидуваа формирање 
младински совети, отворање младински центри, поддршка на младински орга-
низации, стипендии и др. Изостануваа политики и мерки за нивните најгорливи 
проблеми: невработеноста, масовното иселување, станбеното прашање, гра-
дењето кариера и др.

2.3 Маргинализираните и ранливите групи  
         во изборните програми 

Кандидатите за градоначалници, многу малку или воопшто не им посветија 
внимание на етничките и маргинализираните групи граѓани. Заложба за унапре-
дување на правата на етничките малцинства, беше нотирана во програмата на 
кандидатот за градоначалник на Коалицијата ЛДП-ДОМ за Крива Паланка (вра-
ботување лице од ромска националност во општината за помош и едукација на 
ромските семејства, иницијатива за формирање ромско фолклорно друштво), 
како  и на кандидатот за градоначалник на СДСМ за Крива Паланка (едукатив-
но-образовна помош за подигнување на свеста кај Ромките,  здравствена зашти-
та, подобрување на јавните услуги и комуналната инфраструктура). 

Ветувањата за маргинализираните групи граѓани, пак, во најголем дел беа на-
сочени кон обезбедување пристап до институции и образовна асистенција за 
лицата со попреченост, стипендии, изградба на домови за стари лица.

2.4 Состав на новите локални власти 

И во новоформираните општински совети забележително е  неизбалансирано-
то учество на жените во споредба со мажите. Според процентуалното учество 
на жените во составот на новоизбрание општински совети, распоредот е сле-
ден: Крива Паланка - 42%,  Велес - 39%, Неготино и Свети Николе по 33%.

За одбележување е единствено тоа што во три од четирите мониторирани 
општини, на чело на општинските совети се избрани жени – во Крива Паланка, 
Неготино и Свети Николе.

Мажите се во предност и во учеството во комисиите на општинските совети и 
нивното раководење. Во моментот на објавување на овој извештај, во Крива Па-
ланка бројот на претседателки на комисии е поголем од бројот на претседате-
ли. Во Свети Николе процентот на претседателки на комисии е 37.5%, во Велес 
е 36%, а најмала е застапеноста на жените во Неготино, само 27%.

2.4.1 Родовата структура на новите совети  
             и на комисиите во општините

Недоволна застапеност на жените во локалната власт

Велес

Крива Паланка

Свети Николе 

Неготино

Советот на општина Велес има претседател.
Вкупен број советници - 23
Жени -  9 (39%)  
Претседателки на комисии - 36%

Советот на општина Крива Паланка има претседателка.
Вкупен број советници - 19
Жени – 8 (42%)  
Претседателки на комисии – 62.5 % 

Советот на општина Свети Николе има претседателка.
Вкупен број советници - 15
Жени -  5 (33%) 
Претседателки на комисии – 37.5%

Советот на општина Неготино има претседателка.
Вкупен број советници - 15
Жени - 5 (33%)    
Претседателки на комисии - 27%


